
Punkt .: Saqqaa

Ilaasortat:
Poul Petsersen (D), Formand
Naya Sophia Pedersen Lyberth (IA), næstformand
Charlotte Ludvigsen (IA)
Laura Taunâjik Uitsatikitseq (S)
Dines Mikaelsen (S)

Beslutning

Peqataasut:

Poul Petersen (D)

Naya Sophia Pedersen Lyberth (IA)

Inge Olsvig Brandt (IA)

Attaveqaatitigut peqataasut:

Dines Mikaelsen (S)

Peqataasinnaanatit nalunaartut:

Laura Taunâjik Uitsatikitseq (S)

Charlotte Ludvigsen (IA), Inge Olsvig Brandt (IA) sinniisuuvoq



Punkt .: Oqaluuserisassat akuerineqarneri

 

Beslutning

Oqaluuserisassat akuersissutigineqarput.



Punkt .: Nalunaarutit

 

Beslutning

Ataatsmiititaliami siulittaasoq borgmesteri peqatigalugu decemberip ulluisa 13ani Naalakkersuisoq Aqqaluaq B.
Egede ataatsmeeqatigissavaa Meeqqat pisinnaatitaaffii pillugit. Ataatsimiititaliaq ilisimatinneqassaaq kingorna,
ataatsimiititaliarlu ingerlatsivik peqatigalugu eqqartuissapput qanoq ingerlariartoqaqqissasoq  aammalu arlaatigut
iliuuserisaqartoqassanersoq
Ukioqatigiinngitsunut meeqqerivik nutaaq Naasut tallimanngornermi ulloq 24. novembari pisortatigoortumik
atoqqaarfissiorneqarpoq.  Meeqqat siulliit meeraaqqerivimmi maanna matoreersumi Amautimeersut
Naasuniittalerput. 1. decembari aallarnerfigalugu meeqqat utaqqisut allattorsimaffianiittut aallartissapput.



Punkt 1: Meeqqanut Ilaqutariinnullu Ingerlatsivimmut kisitsisit
pingaarnerit pillugit ilisimatitsissut

Beslutning

Ilisimatitsissut tusaatissatut tiguneqarpoq.

Bilag

2022-mi/2023-mi kisitsisit pingaarnerit takussutissartaat

Meeqqanut Ilaqutariinnullu Ingerlatsivimmut kisitsisit pingaarnerit 
pillugit ilisimatitsissut
Piffissami 2022-mi 2023-milu kisitsisit pingaarnerit

Ilisimatitsissut 
SagsID.: EMN-2023-04316
Meeqqanut Ilaqutariinnullu Ingerlatsivik – pisortaq Frederik Lundblad / FREL

Inassuteqaat 
Meeqqanut Ilaqutariinnullu Ingerlatsiviup Meeqqanut Ilaqutariinnut Atuarfeqarnermullu 
Ataatsimiititamut inassuteqaatigaa:

- ilisimatitsissut tusaatissatut tiguneqassasoq 

Suliassamik saqqummiussineq 
Meeqqanut Ilaqutariinnullu Ingerlatsiviup Meeqqat tapersersorneqarnissaannut Inatsisartut 
inatsisaat nr. 20, 26. juni 2017-imeersoq naapertorlugu angerlarsimaffiup avataanut inissiisarnerit 
aamma allatut ikiorsiisarnerit pillugit Ingerlatsiviup kisitsisaatai pingaarnerit ingerlaavartumik 
suliarisarpai. Kisitsisini pingaarnerni, suliat ingerlasut qassiunersut taakkulu nikerarneri 
takussutissiariniarneqarput. 

Ataani naatsumik kisitsisit tulleriiaarneqarput, takuuk 2022/2023-mi Kisitsisit pingaarnerit pillugit 
takussutissatut ilanngussaq.
 
Takussutissiaq 1: Tabel 1-imi ukiumi 2022-mi meeqqat ulloq unnuarlu paaqqinnittarfinni 
inissinneqartut agguaqatigiissillugit amerlassusiinut takussutissaq takutinneqarpoq, kiisalu 2023-mi 
qaammatit siulliit 9-at. Taamaattumik 2022-mi qaammammut agguaqatigiissillugu ulloq unnuarlu 
paaqqinnittarfinnut inissinneqartartut meeqqat 199-it missaanniipput.
Tamaat isigalugu maajip qaammataani angerlarsimaffiup avataanut inissinneqartut 
amerlanerpaapput ilaatigut meeqqat inuusuttullu ulloq unnuarlu paaqqinnittarfimmut inissinneqartut 
228-ullutik. Kisitsisit pineqartut septembarip qaammataani 222-nut ikileriaateqarput. 
Taamaakkaluartoq 2022-mi angerlarsimaffiup avataanut inissinneqartut agguaqatigiisillugu 
amerlassusaannut sanilliukkaanni 22-t missiliorlugit amerleriaateqarsimapput.

Takussutissaq 2: Tabel 2-mi takuneqarsinnaapput meeqqat inuusuttullu 2022-mi 
angajoqqaarsianut angerlarsimaffiup avataanut inissinneqartut agguaqatigiisillugit amerlassusaat. 
2022-mi meeqqat inuusuttullu angajoqqaarsianut inissinneqartartut agguaqatigiisillugit 
qaammammut 145-t missaanniipput. 2023-mi qaammammut takussutissartai qimerlooraanni 
meeqqat inuusuttullu angajoqqaarsianut februaarip qaammataani inissinneqarsimasut 
amerlanerpaajusimapput, tassaallutik 171-it. Meeqqat inuusuttullu angajoqqaarsianut 
inissinneqarsimasut amerlassusaat septembarimi 161-inut ikileriaateqarput taamaakkaluartorli 
2022-mi meeqqat inuusuttullu angajoqqaarsianut inissinneqartartut agguaqatigiisillugu 
amerlassusaannut sanilliukkaanni meeqqat inuusuttullu 16-it missaannik amerleriaateqarnerullutik. 

Takussutissaq 3: Tabel 3-mi takuneqarsinnaapput 2022-mi meeqqat inuusuttullu 
inuussutissarsiutigalugu angajoqqaarsianut agguaqatigiisillugu inissinneqartartut amerlassusaat. 

2022-mi meeqqat inuusuttullu inuussutissarsiutigalugu angajoqqaarsianut inissinneqartartut 
agguaqatigiisillugit qaammammut amerlassusaat tassaasimapput 3,82-it. 2023-mi meeqqat 
inuusuttullu inuussutissarsiutigalugu angajoqqaarsianut inissinneqartartut agguaqatigiisillugu 
amerlassusaat nikerarpallaaratik arfiniliupput. Taamaakkaluartoq meeqqat inuusuttullu 
inuussutissarsiutigalugu angajoqqaarsianut inissinneqarsimasut septembarimi sisamaapput.  

Takussutissaq 4: Tabel 4-mi takuneqarsinnaapput Kommuneqarfik Sermersuumi angajoqqaarsiat 
2022-mi agguaqatigiisillugit amerlassusaat kiisalu 2023-mi angajoqqaarsiat agguaqatigiisillugit 
qaammammut amerlassusaat. 2022-mi angajoqqaarsiat agguaqatigiisillugu amerlassusaat 100,5-
iupput. Kisitsisit 2023-mi amerliartorsimapput 2023-milu januaarip qaammataani 
amerlanerpaajullutik tassa Kommuneqarfik Sermersuumi angajoqqaarsiat 113-iullutik. 2023-mi 
septembarip qaammataani angajoqqaarsiat 112-iusimapput taamaattumik 2022-mut 
angajoqqaarsiat agguaqatigiisillugit amerlassusaannut sanilliullugit 11,5-inik 
amerleriaateqarsimallutik.

Takussutissaq 5: Tabel 5-imi takuneqarsinnaapput 2022-mi aamma 2023-mi misissuinerit 
matuneqarsimasut amerlassusaat. Tamaat isigalugu Meeqqanut Ilaqutariinnullu Ingerlatsivimmi 
2022-mi isumaginninnikkut misissuinerit 64-it matuneqarsimapput taavalu 01.01.2023-miit 
30.10.2023 ilanngullugu qaammatini taakkunani 23-t matuneqarsimallutik.

Takussutissaq 6: Tabel 6-imi takuneqarsinnaapput Meeqqanut Ilaqutariinnullu Ingerlatsivimmi 
nalunaarutit tiguneqarsimasut amerlassusaat piffissami 2022-mi aamma 01.01.2023-miit 
30.10.2023 ilanngullugu. Taamaalilluni takuneqarsinnaavoq Meeqqanut Ilaqutariinnullu 
Ingerlatsivimmit 2022-mi nalunaarutit 3196-it tiguneqarsimasut. 2023-mi piffissami siuliani 
taaneqartumi Meeqqanut Ilaqutariinnullu Ingerlatsivimmi nalunaarutit 2454-it tiguneqarsimapput. 

Takussutissaq 7: Tabel 7-imi takuneqarsinnaapput 2022-mi meeqqat inuusuttullu 
suliniuteqareernermi malinnaaffigineqartut agguaqatigiisillugit qaammammut amerlassusaat, 
kiisalu meeqqat inuusuttullu suliniuteqareernermi malinnaaffigineqartut piffissami 01.01.2023-miit 
01.09.2023 ilanngullugu. Meeqqat inuusuttullu suliniuteqareernermi malinnaaffigineqartut 
agguaqatigiisillugit qaammammut amerlassusaat Kommuneqarfik Sermersuumi illoqarfinni 
assigiinngitsuni 33,57-iusimapput. 2023-mi septembarip qaammataani 18-iupput. Taamaattumik 
2022-mi agguaqatigiisillugit qaammammut amerlassusaannut sanilliullugit septembarip 
qaammataani 15,57-inik ikileriaateqarsimapput. 

Ingerlatsivimmit aningaasatigut sulisoqarnikkullu naliliinerit 
Pisariaqanngilaq.

Suliffeqarfimmut Kiffartuussivimmit aningaasatigut naliliineq 
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Meeqqat tapersersorneqarnissaannut Inatsisartut inatsisaat nr. 20, 26. juuni 2017-imeersoq 

Ilanngussat 
1. 2022-mi/2023-mi kisitsisit pingaarnerit takussutissartaat 



Punkt 2: Kommuneqarfik Sermersuup aamma Meeqqanik sullissisut
angalasartut akornanni suleqatigiinnissamik isumaqatigiissutaat pillugu
ilisimatitsissut

Beslutning

 

Ilisimatitsissut tusaatissatut tiguneqarpoq.

Bilag

Kommuneqarfik Sermersuup aamma Meeqqanik sullissisut angalasartut akornanni suleqatigiinnissamik
isumaqatigiissutaat

Kommuneqarfik Sermersuup aamma Meeqqanik sullissisut angalasartut 
akornanni suleqatigiinnissamik isumaqatigiissutaat pillugu 
ilisimatitsissut

Ilisimatitsissut 
SagsID.: EMN-2023-04307
Meeqqanut Ilaqutariinnullu Ingerlatsivik – pisortaq Frederik Lundblad / FREL

Inassuteqaat 
Meeqqanut Ilaqutariinnullu Ingerlatsivimmit Meeqqanut, Ilaqutariinnut Atuarfeqarnermullu 
Ataatsimiititamut inassuteqaatigineqarpoq:

- ilisimatitsissut tusaatissatut tiguneqassasoq

Suliassamik saqqummiussineq 
Meeqqanut Ilaqutariinnullu Ingerlatsivimmit Meeqqanut, Ilaqutariinnut Atuarfeqarnermullu 
Ataatsimiititamut, Kommuneqarfik Sermersuup - Meeqqanut Ilaqutariinnullu Ingerlatsiviup, aamma 
Kalaallit Nunaanni Isumaginninnermut Aqutsisoqarfimmi Meeqqanik sullissisut angalasartut 
akornanni suleqatigiinnissamik isumaqatigiissut pillugu matumuuna ilisimatitsissutigineqarpoq. 

Meeqqanik sullissisut angalasartut nuna tamakkerlugu katsorsaanissamik neqerooruteqartarput, 
meeqqanut inuusuttunullu qulaajaasoqartarluni katsorsaasoqartarlunilu. Tamatuma saniatigut 
susassaqarfiup iluani sulianut attuumassuteqartunut piginnaasatigut inerisaaneq 
neqeroorutigineqartarpoq. Meeqqanik sullissisut angalasartut illoqarfinni/nunaqarfinni 
suliniuteqartarnerat aallaavittut ukiumik ataatsimik sivisussuseqartarpoq ilaatigullu Nuummiit 
angalanikkullu ingerlanneqartassallutik.

Suleqatigiinnissamut isumaqatigiissuteqarnikkut Meeqqanut Ilaqutariinnullu Ingerlatsivimmit 
Meeqqanik sullissisut angalasartunut attaveqaammik atugassiissuteqarpoq. Meeqqanut 
Ilaqutariinnullu Ingerlatsivimmi attaveqaat innuttaasunik innersuunneqartunik siullermeerluni 
attaveqartuusassaaq, saniatigut attaveqaatip Meeqqanik sullissisut angalasartunut ininik 
naleqquttunik atugassiisoqartarnissaa akisussaaffigissavaa. Attaveqaat unissagaluarpat 
Kommuneqarfik Sermersuumit nutaamik attaveqaammik toqqaanissaq pisussaaffigineqassaaq. 

Meeqqanik sullissisut angalasartut katsorsaanermik neqeroorutaat ukiumik ataatsimik 
sivisussuseqarpoq. 

Meeqqanik sullissisut angalasartut ataavartumik journalimut nalunaarutinik, meeqqap 
katsorsarneqarneranut tunngassuteqartunik, suliaqarnissamik pisussaatitaavoq, saniatigut 
Meeqqanik sullissisut angalasartut katsorsaanerminni, oqartussaasunik suliffeqarfinnillu 
attuumassuteqartunik peqataatitsinissaminnut pisussaatitaapput.

Ingerlatsivimmit aningaasatigut sulisoqarnikkullu naliliinerit 
Pisariaqanngilaq.

Suliffeqarfimmut Kiffartuussivimmit aningaasatigut naliliineq 
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Meeqqat tapersersorneqarnissaannut Inatsisartut inatsisaat nr. 20, 26. juuni 2017-imeersoq

Ilanngussaq 
1. Kommuneqarfik Sermersuup aamma Meeqqanik sullissisut angalasartut akornanni 
suleqatigiinnissamik isumaqatigiissutaat 



Punkt 3: Inissianik isumaginninnermut attuumassuteqartunik qassinik
tunniussineq pillugu ilisimatitsissut

Beslutning

 

Ilisimatitsissut tusaatissatut tiguneqarpoq.

Bilag

Kommuneqarfik Sermersuumi Isumaginnittoqarfik aqqutigalugu inissamik innersuussisarneq pillugu ileqqoreqqusaq

Inissianik isumaginninnermut attuumassuteqartunik qassinik 
tunniussineq pillugu ilisimatitsissut

Ilisimatitsissut 
SagsID.: EMN-2023-04311 
Meeqqanut Ilaqutariinnullu Ingerlatsivik – pisortaq Frederik Lundblad / FREL

Inassuteqaat 
Meeqqanut Ilaqutariinnullu Ilaqutariinnullu Ingerlatsiviup Meeqqanut ilaqutariinnullu aamma 
Atuarfinnut Ataatsimiititamut inassutigivaa:

- ilisimatitsissut tusaatissatut tiguneqassasoq. 

Suliassamik saqqummiussineq 
Meeqqanut Ilaqutariinnullu Ingerlatsivik Meeqqanut Ilaqutariinnullu aamma Atuarfiit pillugit 
Ataatsimiititamut inissianut  isumaginninnermut attuumassuteqartunut utaqqisunut allattorsimaffik 
aamma Oqartussaqarfinnut tunngasuni 2023-mi isumaginninnermut attuumassutillit inissiat qassit 
tunniunneqarsimanersut pillugit  saqqummiussivoq. Inissianik innersuussisartunit, tassaasut 
Meeqqanut Ilaqutariinnullu ingerlatsivik aamma Isumaginninnermut Suliffeqarnermullu Ingerlatsivik, 
aalajangerneqarpoq inissiat isumaginninnermut attuumassutillit siulliit marluk Meeqqanut 
Ilaqutariinnullu Ingerlatsivimmut tunniunneqassasut pingajuallu Suliffeqarnermut 
Isumaginninnermullu Ingerlatsivimmut tunniunneqarluni. 

Kommuneqarfik Sermersuumi innuttaasut pisariaqartitsisut piumasaqaatit aallaavigalugit 
initaarsinnaatitaasutut isumaginninnikkut inissianik tunineqarsinnaapput. Inissamik 
innersuussisartut Meeqqanut Ilaqutariinnullu Ingerlatsivimmiit Suliffeqarnermut 
Isumaginninnermullu Ingerlatsivimmeersunik ilaasortaqartut innersuussisarnermi nalilersuutit 
malillugit nalilersuisarput tunniussisarlutillu (Innersuussisartoqatigiinni malittarisassat 2018-
imeersut takukkit).

Inissiaatileqatigiiffiit A/S Ini aamma Iserit A/S isumaginninnikkut inissamut tunniussassanik 
Inissianik tulleriissaarisartunut inissaateqaleraangamik saaffiginnittarput. Tassanngaaniit 
innuttaasut inissamik utaqqisut allattorsimaffianniittut tunineqartarput.

Ilisimatitsissutitut massakkut kisitsisit imaapput:

Inuit inissiamik isumaginninnermut attuumassuteqartunik tunineqarnissaminnut utaqqisut allattorsimaffianniittut 
qassiunerannik takussutissaq 

Isumaginninnikkut inissiat suuneri Isumaginninnikkut inissianut utaqqisut 
allattorsimaffianniittut amerlassusii

1-imik initalik 9
1 - 2-nik initallit 27

2-nik initalik 16
2 - 3-nik initallit 22

3-nik initalik 8
3 - 4-nik initallit 10

4-nik initalik 3
4 - 5-inik initallit 1

Katillugit: 96

Iserit A/S-imiit 2023-mi isumaginninnermut attuumassutillit inissiat tunniunneqartut amerlassusii:
ISERIT A/S ISERIT A/S

 Illoqarfik: Meeqqanut 
ilaqutariinnullu 

ingerlatsivik

Isumaginninnermut 
Suliffeqarnermullu 

Ingerlatsivik
Nuuk 4 2

Paamiut 0 1
Tasiilaq 0 1

Ittoqqortoormiit 2,5 2,5

INI A/S-imiit inissiat isumaginninnermut attuumassutillit 2023-mi tunniunneqartut amerlassusii 
INI A/S INI A/S

Illoqarfik: Meeqqanut 
ilaqutariinnullu 

ingerlatsivik

Isumaginninnermut 
Suliffeqarnermullu 

Ingerlatsivik
Nuuk 4 1

Paamiut 0 0
Tasiilaq 0 0

Ittoqqortoormiit 0 0

Ingerlatsivimmit aningaasatigut sulisoqarnikkullu naliliinerit 
Pisariaqanngilaq.

Suliffeqarfimmut Kiffartuussivimmit aningaasatigut naliliineq 
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Inissianik attartortitsisarneq pillugu Inatsisartut peqqussutaat nr. 2, 12. maj 2005-imeersoq 
o Kommuneqarfik Sermersuumi Isumaginnittoqarfik aqqutigalugu inissamik 

innersuussisarneq pillugu ileqqoreqqusaq.

Ilanngussat 
1. Kommuneqarfik Sermersuumi Isumaginnittoqarfik aqqutigalugu inissamik innersuussisarneq 

pillugu ileqqoreqqusaq



Punkt 4: Novembarip qaammataani toqqissisimanissaq pillugu
angalaaqatigiittartut suliniuteqarnerunerannut ilisimatitsissut

Beslutning

 

Ilisimatitsissut tusaatissatut tiguneqarpoq.

Bilag

Kalaallit Nunaanni Politiiniit oqaaseqaat

Novembarip qaammataani toqqissisimanissaq pillugu 
angalaaqatigiittartut suliniuteqarnerunerannut ilisimatitsissut

Ilisimatitsissut 
SagsID.: EMN-2023-04394
Meeqqanut Ilaqutariinnullu Ingerlatsivik – pisortaq Frederik Lundblad / FREL

Inassuteqaat 
Meeqqanut Ilaqutariinnullu Ingerlatsivimmit Meeqqanut, Ilaqutariinnut Atuarfeqarnermullu 
Ataatsimiititamut inassuteqaatigineqarpoq:

- ilisimatitsissut tusaatissatut tiguneqassasoq

Suliassamik saqqummiussineq 
Nuummi piffissami kingullermi inuusuttorpaaloqatigiit unnuami aqqusinermi tarfisarneri 
ilungersunartorsiorfiupput; meeqqat tarfisartut tassaanerukkajupput arfineq-pingasut 14-illu 
akornanni ukiullit.

Oktobarip ulluisa 31-anni politiiniit oqaaseqaat Meeqqanut Ilaqutariinnullu Ingerlatsivimmut 
ingerlateqqinneqarpoq, tassanilu allassimasoq malillugu nakuusernerit, aserorterinerit, 
siooranartumik pissusilersornerit silamilu eqqissiviilliortitsinerit pisimasut. Meeqqat pineqartut 
meeqqat angerlarsimaffiini amerlanerit najugaqartuusut oqaaseqaammi allassimavoq.

Oqaaseqaatip saniatigut kommunimi Ornittakkaniit Meeqqanut Ilaqutariinnullu Ingerlatsivimmut 
akulikitsumik nalunaaruteqartoqartarpoq, ilaatigullu nalunaarutini pineqartarlutik meeqqat 
Ornittakkamukartartut sinikkiartorlutik, tassa angerlarsimarusunnginnamik imaluunniit ulloq 
unnuarlu najukkaminni paaqqinnittarfimmiikkusunnatik.

Meeqqat unnuakkut aqqusiniinnarmiittartut ikilisarniarlugit kiisalu nakuusernerup 
aserorterisarnerullu pinaveersaartinnissaa eqqarsaatigalugit, ukioq kingulleq Toqqissisimanissaq 
pillugu angalaaqatigiittartut Kommuneqarfik Sermersuumiit pilersinneqarput. Toqqissisimanissaq 
pillugu angalaaqatigiittartut nalinginnaasumik unnuit tamaasa nl. 20:00 - 02:00 akornanni 
ingerlaartarput akunnerullu naanerini aamma akissarsiffinni marluk angalaaqatigiittartut 
ingerlaartarlutik.

Toqqissisimanissaq pillugu angalaaqatigiittartut akunnerit angalaarfiusartut inuusuttunit 
paasineqarsimapput nalunaarutigineqarporlu inuusuttut ilungersunartumik pissusilersortarnerat nal. 
02:00 kingorna pisartoq, tassa toqqissisimanissaq pillugu angalaaqatigiittartut ingerlaarnerisa 
avataatigut.

Nuup aqquserngini unnuakkut eqqissiviilliortitsinerit annertusiartorneri pissutaallutik, novembarip 
qaammataa tamaat toqqissisimanissaq pillugu angalaaqatigiittartut marlunnik Meeqqanut 
Ilaqutariinnullu Ingerlatsivimmiit ilaneqassapput.

Angalaaqatigiittartut siulliit nal. 20:00 – 02:00 akornanni ingerlaaqatigiittassapput. 
Angalaaqatigiittartut aappaat piffissami nal. 22.00 - 04.00 akornanni ingerlaaqatigiittalissapput, 
tassa piffissami tamatumani sulisussanik pissarsisoqarsinnaatillugu. 

Tamatuma kingorna suliniutigineqartoq annertusineqassanersoq ingerlatsivimmiit 
nalilerneqassaaq.

Ingerlatsivimmit aningaasatigut sulisoqarnikkullu naliliinerit 
Pisariaqanngilaq.

Suliffeqarfimmut Kiffartuussivimmit aningaasatigut naliliineq 
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Meeqqat tapersersorneqarnissaannut Inatsisartut inatsisaat nr. 20, 26. juuni 2017-imeersoq

Ilanngussat 
1. Kalaallit Nunaanni Politiiniit oqaaseqaat 



Punkt 5: Kommuneqarfik Sermersuumi 2023-mi angerlarsimaffimmi
paarsisartunut aaqqiissummik nakkutilliineq pillugu ilisimatitsissut

Beslutning

 

Ilisimatitsissut tusaatissatut tiguneqarpoq.

Kommuneqarfik Sermersuumi 2023-mi angerlarsimaffimmi 
paarsisartunut aaqqiissummik nakkutilliineq pillugu ilisimatitsissut
Kommuneqarfik Sermersuumi angerlarsimaffimmi paarsisartunut aaqqiissutaasut tallimat 
nakkutilliivigineqarneri

Ilisimatitsissut
SagsID.: EMN-2023-04346
Meeqqanut Atuarfeqarnermullu Ingerlatsivik – pisortaq Lone Nukaaraq Møller / LNM

Inassuteqaat
Meeqqanut Atuarfeqarnermullu Ingerlatsivimmit Meeqqanut, Ilaqutariinnut Atuarfeqarnermullu 
Ataatsimiititamut inassuteqaatigineqarpoq: 

- angerlarsimaffimmi paarsisartunut aaqqiissutaasut nakkutilliivigineqarneri pillugit 
ilisimatitsissut tusaatissatut tiguneqassasoq

- suliaq Aningaasaqarnermut Inuussutissarsiornermullu Ataatsimiititamut kiisalu 
Kommunalbestyrelsimut ilisimatitsissutitut ingerlateqqinneqassasoq

Suliassamik saqqummiussineq
Meeqqanut suli atualinngitsunut perorsaanikkut inerikkiartuutaasunik ulluunerani neqeroorutit 
pillugit Inatsisartut inatsisissaattut siunnersuut nr. 16, 3. december 2012-imeersumi § 5, imm. 2 
naapertorlugu, kommunalbestyrelsip meeqqanut ulluunerani neqeroorutit tamaasa 
nalinginnaasumik perorsaanermullu tunngatillugu nakkutigissavai.

Kommuneqarfik Sermersuumi kommunip ulluunerani neqeroorutigisartagaasa saniatigut 
angerlarsimaffimmi paarsisartunut aaqqiissuteqarpoq. Angerlarsimaffimmi paarsisarneq 
meeqqanut ukioqanngitsuniit arfinilinnut ukiulinnut neqeroorutaavoq. Angerlarsimaffimmi 
paarsisarfinni tallimaasuni ingerlatsivimmiit nakkutilliiartortoqarpoq:

- Arsuk, meeqqat marluk sulisorlu ataaseq
- Kapisillit, meeqqat marluk sulisorlu ataaseq
- Qeqertarsuatsiaat, meeqqat 16-it sulisullu sisamat
- Kulusuk, meeqqat 12-it sulisullu pingasut
- Isertoq, meeqqat sisamat sulisorlu ataaseq (pedeli ataaseq 1 tiimi sulisartoq)
- Tiilerilaaq, meeqqat arfinillit sulisullu marluk (pedeli ataaseq 1 tiimi sulisartoq)
- Sermiligaaq, meeqqat qulingiluat sulisullu pingasut (pedeli ataaseq 1 tiimi sulisartoq)
- Kuummiit, meeqqat 14-it sulisullu sisamat (pedeli ataaseq 1 tiimi sulisartoq)

2023-mi marsimiit apriilimut angerlarsimaffimmi paarsisartut ingerlatsivimmiit 
nakkutilliiffigineqarput. Matumani nakkutilliinermiit nalinginnaasumik maluginiakkat tamanut atuuttut 
erseqqissaatigineqarput suullu ingerlatsivimmiit malitseqartinneqarniarnersut:

1. Perorsaanikkut sulineq
2. Meeqqat
3. Sulisoqarneq
4. Angajoqqaanik suleqateqarneq
5. Isumannaassuseq
6. Peqqinnissaq

Imm. 1 perorsaanikkut sulineq
Inatsisartut inatsisaat nr. 16, 3. december 2012-imeersumi § 16, imm. 2 naapertorlugu 
perorsaanikkut sulineq pillugu angerlarsimaffimmi paarsisartut tamarmik perorsaanermut 
ukiumoortumik pilersaarusiussapput. Ukiumut pilersaarut assigiinngitsunik qulequtaqartarpoq, 
sammisassaqartitsinerillu nalinginnaasumik ukiup qanoq ilinera malillugu 
pilersaarusiorneqartarlutik. Ukiumoortumik pilersaarut novembarip aallaqqaataani 

tunniunneqassaaq, perorsaanikkullu siunnersortinit pitsaassutsikkut qulakkeerneqassalluni. 
Ukiumoortumik pilersaarutit angerlarsimaffimmi paarsisartunut aqutsisup aamma perorsaanikkut 
siunnersortaasut akornanni ataatsimiinnermi aamma qaammatit pingasukkaarlugit pulaartarnerni 
kiisalu nakkutilliiartornerni qaqinneqartuaannarput.

Inatsisartut inatsisaanni § 2 naapertorlugu angerlarsimaffinni paarsisartut sisamaasut ulluunerani 
neqeroorutit atorlugit siunertaq tunngavigalugu sulisarput, ilaatigut tassani Tunngaviit arfineq-
marluk aallaavigineqarlutik. Perorsaanikkut sammisassat pilersaarusiornissaannut perorsaanikkut 
tunngaviit aallaavigalugit angerlarsimaffinni paarsisartut perorsaanikkut suliaqarnerminni 
tunngavittut atortaraat erseqqippoq. Angerlarsimaffimmi paarsisartoqarpoq tunngavinnik suli 
ilisimaarinninngitsunik.

Angerlarsimaffimmi paarsisartut tamarmiullutik Kammagiitta ulluinnarni najoqqutassatut atortarpaat 
sapinngisamillu perorsaanertalimmik timersortitsineq. 

Imm. 2 Meeqqat
Inatsisartut inatsisaanni § 2, imm. 2 Kommuneqarfik Sermersuullu Ulluunerani neqeroorutinut 
immikkoortumut pilersaarutaa 2022-2030 naapertorlugit suliniut, meeqqat ajornaquteqanngitsumik 
ikaarsaariartinneqartarnissaat, angerlarsimaffimmi paarsisartunit meeqqat mappiat meeqqamut 
malinnaatinneqartoq, atorneqartarpoq. Angerlarsimaffimmi paarsisartunit tamanit misissueriaaseq  
MIIM3 - 5 meeqqat misissorneqartarnerinut atorneqartartoq atorneqartarpoq. Nunaqarfinni 
angerlarsimaffimmi paarsisartut misissuineri GetOrganized-ikkut toqqortarnissaannut 
periarfissaqanngillat, nunaqarfinni internetimut atassuteqarniarneq killeqarnera illumiluunniit Wi-Fi-
mut ikkuffeqannginnera pissutigalugu.

Angerlarsimaffimmi paarsisartut sisamat meeqqanut angisuunut arlalikkaartunut atualernissamut 
piareersaatinik sammisaqartitsisarput. Angerlarsimaffimmi paarsisartut pingasut atuarfimmut 
pulaartitsisarput atuarfik suleqatigalugu. Angerlarsimaffimmi paarsisartup ataatsip atuarfik 
suleqatigineq ajorpaa, aatsaallu atuarfimmiit kissaateqartoqarnerani aqutsisumiillu 
peqqusisoqarnerani suleqatigiinneq aallartinneqarpoq. Angerlarsimaffimmi paarsisartoq kingulleq 
suli atualersussanik meeraateqalinngilaq, taamaattumik atuarfimmut piareersaatitut 
sammisaqartitsineq ajorlunilu suleqateqarneq ajorpoq.

Angerlarsimaffimmi paarsisartoq ataaseq meeqqanut pinnguartarfittaqanngilaq.

Nakkutilliineq marsimi apriilimilu pimmat paasineqarpoq angerlarsimaffimmi paarsisartut pingasut 
amerlavallaartunik meeraateqartut. Tamanna nunaqarfimmi neqeroorutaasumiit 
angerlarsimaffimmi paarsisartumut ikaarsaarnermik 1. septembarimi 2023-mi pisumit 
peqquteqarpoq. Nunaqarfimmi neqeroorummi amerlassutsit angerlarsimaffimmi paarsisartumit 
amerlanerusimapput. Angerlarsimaffimmi paarsisartuni sulisoq ataaseq sisamanik 
meeraateqarsinnaavoq. Kingorna amerlassutsit nalimmassarneqarput angerlarsimaffimmilu 
paarsisartut amerlassutsinut tunngatillugu malinnaaleqqillutik.

Imm. 3 Sulisoqarneq
Meeqqanik innarliisimannginnermut uppernarsaatit tamatigut qulakkeerneqartarput. 
Angerlarsimaffimmi paarsisartut marluk meeqqanik innarliisimannginnermut uppernarsaatit 
pissarsiarinissaannut sivisuallaamik utaqqinertik puullaaqissutigaat. Meeqqanik 
innarliisimannginnermut uppernarsaatit tamatigut pingaarnerpaatinneqartartut ingerlatsiviup 
tungaaniit erseqqissaatigineqarpoq. 

Angerlarsimaffimmi paarsisartoq ataaseq MUS-imik oqaloqatiginnereersimavoq, ataatsillu 
nakkutilliiartoreernerup kingorna MUS-imik oqaloqatiginninnissani pilersaarutigaa. 

Angerlarsimaffimmi paarsisartut tamakkerlutik kommunimi pikkorissaasarnernut peqataanissamut 
soqutiginnipput, pingaartumik meeqqat ineriartornerannut tunngasunik.

Angerlarsimaffimmi paarsisartut ilaasa ullormut akunneq ataaseq atorlugu nikerarsinnaasumik 
pedeleqartarnissamik periarfissaq atortarpaat pisariaqartitsineq naapertorlugu suliaqartartoq.

Imm. 4 Angajoqqaanik suleqateqarneq
Inatsisartut inatsisaat § 21, imm. 1 naapertorlugu atuisut ataatsimiitittarnissaannut ukiumut 
ikinnerpaamik pingasoriarluni aqutsisoq ataatsimiigiaqqusisassaaq. Angerlarsimaffimmi 
paarsisartut marluk ataatsimiititsereersimapput.

Angerlarsimaffimmi paarsisartoq ataaseq ataasiinnarnik angajoqqaajuteqarpoq taamaattumik 
atuisunik ataatsimiigiaqqusisarnissaq ataatsimiititaliaagallartussanillu pisariaqartitsinngilaq. 
Angerlarsimaffimmi paarsisartoq alla atuisunut ataatsimiittarfissamik amigaateqarpoq 
taamaattumillu suli aggersaanikuunani. Angerlarsimaffimmi paarsisartoq kingulleq suli 
ataatsimiigiaqqusisimanngilaq. 

Angerlarsimaffimmi paarsisartut tamarmik angajoqqaanik ataatsimiititsisarput angajoqqaanillu 
suleqateqarluarlutik pisariaqartitsinerlu naapertorlugu angajoqqaanik oqaloqateqarneq 
ingerlanneqartarluni.

Ingerlatsiviup kaammattuutigivaa atuisut ataatsimiittarnissaat ataatsimiititaliaagallartussanillu  
pilersitsisoqassasoq erseqqissaatigalugulu, angajoqqaanik suleqateqarneq meeqqerivinni tamani 
pingaarnerpaajutinneqassasoq, tassami  meeqqat ingerlalluartut pilersinnissaannut 
suleqatigiilluartoqarnissaa pingaaruteqarluinnartuummat.

Imm. 5 Isumannaallisaaneq
Angerlarsimaffimmi paarsisartup ataasiinnaalluunniit isumannaallisaanermut sinniisussamik, SIK-
mi sinniisussamik imaluunniit NPK-mi sinniisussamik taasinikuunngilaq.

Imm. 6 Peqqissuuneq
Angerlarsimaffimmi paarsisartut tamarmik eqqiluisaarnermut asaanermullu periaasigissaarput. 
Meeqqat sapigallit kiisalu nerisassiortarneq nikerartunik sukkukitsunillu akuttunngitsumilu 
kalaalimerngit tamanit eqqummaariffigineqarput. Kommunimi nerisaqarnermut politikkimi 
malittarisassat angerlarsimaffimmi paarsisartunut marlunnut ingerlatsivimmiit piumaffigineqarput 
malinneqassasut nerisaqarnermullu pilersaarutinik nassinneqarlutik. Ingerlatsiviup nerisaqarnermut 
politikki malitseqartikkumaarpaa.

Angerlarsimaffimmi paarsisartut marluusut imermik kuuginnartoqannginnertik ajornartorsiutigaat. 
Ingerlatsivimmiit innersuussutigineqarpoq Sanarfinermut Avatangiisinullu Ingerlatsivimmiittoq 
“Institution” attavigissagaat.

Ingerlatsivimmit aningaasatigut sulisoqarnikkullu naliliinerit
Pisariaqanngilaq.

Suliffeqarfimmut Kiffartuussivimmit aningaasatigut naliliineq
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit
o Meeqqanut suli atualinngitsunut perorsaanikkut inerikkiartuutaasunik ulluunerani 

neqeroorutit pillugit Inatsisartut inatsisissaattut siunnersuut nr. 16, 3. december 2012-
imeersoq

Ilanngussat
1. Arsuk Angerlarsimaffimmi paarsisartoq
2. Kapisillit Angerlarsimaffimmi paarsisartoq
3. Kulusuk Angerlarsimaffimmi paarsivik
4. Qeqertarsuatsiaat Angerlarsimaffimmi paarsivik
5. Tasiilami Nunaqarfiit meeqqat ornittagaat



Punkt 6: Kommuneqarfik Sermersuumi 2023-mi ulluunerani
neqeroorutinut nakkutilliineq pillugu ilisimatitsissut

Beslutning

 

Ilisimatitsissut tusaatissatut tiguneqarpoq.

Kommuneqarfik Sermersuumi 2023-mi ulluunerani neqeroorutinut 
nakkutilliineq pillugu ilisimatitsissut
Kommuneqarfik Sermersuumi kommunip meeraaqqeriviinik, meeqqeriviinik, akuleriinnullu 
meeqqeriviinik tamanik nakkutilliineq

Ilisimatitsissut
SagsID.: EMN-2023-04166
Meeqqanut Atuarfeqarnermullu Ingerlatsivik – pisortaq Lone Nukaaraq Møller / LNM

Inassuteqaat
Meeqqanut Atuarfeqarnermullu Ingerlatsivimmit Meeqqanut, Ilaqutariinnut Atuarfeqarnermullu 
Ataatsimiititamut inassuteqaatigineqarpoq:

- ilisimatitsissut tusaatissatut tiguneqassasoq 
suliaq Aningaasaqarnermut Inuussutissarsiornermullu Ataatsimiititamut kiisalu -
Kommunalbestyrelsimut ilisimatitsissutitut ingerlateqqinneqassasoq

Suliassamik saqqummiussineq
Meeqqanut suli atualinngitsunut perorsaanikkut inerikkiartuutaasunik ulluunerani neqeroorutit 
pillugit Inatsisartut inatsisissaattut siunnersuut nr. 16, 3. december 2012-imeersumi § 5, imm. 2 
naapertorlugu, kommunalbestyrelsip meeqqanut ulluunerani neqeroorutit tamaasa 
nalinginnaasumik perorsaanermullu tunngatillugu nakkutigissavai.

Kommuneqarfik Sermersooq meeqqanut suli atualinngitsunut perorsaanikkut inerikkiartuutaasunik 
ulluunerani arlalinnik neqerooruteqarpoq. Suliamik saqqummiussissummi matumani ulluunerani 
neqeroorutit 26-t pineqarput, imatut taaguutillit: 
Meeraaqqerivik (0 – 2-nut ukiulinnut): Amaut, Paannaat, Uiloq, Ungaavaraq, Amaagajaaq, Meeraq 
Meeqqeriviit (3 - 6-inut ukiulinnut): Nuka, Dr. Ingridip meeqqerivia, Mike
Akuleriinnut meeqqeriviit (0 - 6-inut ukiulinnut): Annersuaq, Meeqqat, Nukariit, Paarsisoq, 
Sikkersoq, Timmiaaqqat, Tikiusaaq, Muku, Apisseq, Puiaq, Soralu, Umiaq, Qivioq, Maligiaq, 
Paarsisor, Mikisoq kiisalu Pingajeqqad

2023-mi februaarimiit maajimut ulluunerani neqeroorutit ingerlatsivimmiit nakkutilliiffigineqarput. 
Matumani nakkutilliinermiit nalinginnaasumik maluginiakkat tamanut atuuttut 
erseqqissaatigineqarput suullu ingerlatsivimmiit malitseqartinneqarniarnersut:

1. Perorsaanikkut suliaqarneq
2. Meeqqat
3. Sulisoqarneq
4. Angajoqqaanik suleqateqarneq
5. Isumannaassuseq
6. Peqqinnissaq

Imm. 1 perorsaanikkut suliaqarneq
Inatsisartut inatsisaat nr. 16, 3. december 2012-imeersumi § 16, imm. 2 naapertorlugu 
perorsaanikkut suliaqarneq pillugu meeqqeriviit tamarmik perorsaanikkut ukiumoortumik 
pilersaarusiussapput, aamma assigiinngitsut qulequtaralugit ukiumut pilersaarusiussallutik. 
Ukiumoortumik pilersaarut novembarip aallaqqaataani tunniunneqassaaq, perorsaanikkullu 
siunnersortinit pitsaassutsikkut qulakkeerneqassalluni. Ukiumoortumik pilersaarutit tamatigut 
pisortat ataatsimiinnerini eqqartorneqartarput aammalu qaammatit pingasukkaarlugit 
meeqqerivinnut pulaarnerni kiisalu nakkutilliilluni takkunnerni.

Ukiumoortumik pilersaarut malillugu meeqqeriviit tamarmik sammisassanik pilersaarusiortarput. 
Sulisunik amigaateqartoqartillugu meeqqeriviit ilaasa sammisassat naammassiniarnissaat 
ajornakusoortittarpaat, sulisut aalajangersimasut taartaasunit taarserneqartillugit.

Tamatuma saniatigut ingerlatsivimmi anguniagarineqartut aallaavigalugit meeqqerivimmut 
ilisarnaatit takorluukkat anguniakkallu erseqqissut meeqqerivinni tamaniipput.

Inatsisartut inatsisaanni § 2 naapertorlugu meeqqeriviit tamarmik ulluunerani neqeroorutit siunertaa 
tunngavigalugu sulisassapput, ilaatigut tassani Tunngaviit arfineq-marluk aallaavigineqarlutik. 
Tunngaviit perorsaanerlu akuersaartoq perorsaariaatsimut tunngaviupput, matumanilu meeqqeriviit 
perorsaanikkut sammisassat pilersaarusiornerinut aallaavigisarpaat.

Meeqqerivinnittaaq tamani Kammagiitta ulluinnarni atugarisarpaat. Pimmatiginnittarnerup 
ilisimatusarfigineqarnera pillugu paasisat nutaanerpaat atorlugit pisortat tamarmik 2023-mi 
pikkorissarnikuupput.

Perorsaanertalimmik timersorneq meeqqerivinnit pingasunit atorneqanngilaq Kulturimullu 
isummersorfik meeqqerivinnit marlussunnit atorneqalerpoq.

Immikkoortortami qaammat allortarlugu meeqqerivinnik tamanik immikkut 
sammisaqartitsisoqartarpoq taakkunanilu qulequttat meeqqerivinnut tulluartinneqartut 
qaqinneqartarlutik.

Imm. 2 Meeqqat
Inatsisartut inatsisaat § 5, imm. 6 naapertorlugu meeqqerivinni tamani meeqqanik 
misissuisarnermut atatillugu misissuinermi sakkussat atorneqartassapput. Meeqqerivinni tamani 
marluk minillugit misissuisarnermi sakkussat MIIM3 – 5 atorneqartarput. Meeqqeriviit marluusut 
aappaata MIIM3 atortarpaa, sulili MIIM5 atulernagu. Meeqqerivimmi pineqartumi misissuisarnermi 
sakkussat sapinngisamik sukkanerpaamik atugarineqalissapput. Meeqqeriviup aappaani MIIM5 
suli atuutsinneqalinngilaq misissuisarnermilu atortussat sulisunut ilitsersuutigineqaleriarpata 
sulisunit atorneqartalissapput.

Inatsisartut inatsisaanni § 5, imm. 5 aamma Kommuneqarfik Sermersuumi Ulluunerani 
neqeroorutinut immikkoortumut pilersaarutaa 2022-2030 naapertorlugit suliniummut 
ikaarsaariarneq pitsaasumut meeqqerivinni tamani meeqqat mappiat meeqqamut 
malinnaatinneqartarpoq. Meeqqeriviit tamarmik angerlarsimaffimmiit meeraaqqerivimmut aammalu 
meeraaqqerivimmiit meeqqerivimmut ikaarsaariarnernut periuseqarput. Matumani ilaatigut 
pineqarput pulaarneq, quppersakkat qorfimmik atuinermut sungiusartarneq periutsit ilaanniipput. 
Meeqqat arlallit ataatsikkut aallartittussaatillugit meeqqerivinnut unammillernarsinnaasarpoq.

Meeqqeriviit atualertussanik meerartallit atualernissamut piareersaatinik sammisaqartarput, 
ilaatigut nammineq atertik allannissaa ilinniartarlugu taquartarlutillu.
Meeqqeriviit aqqanillit atuarfimmut pulaartitsisarnikkut atuarfinnik suleqateqartarput. Meeqqeriviit 
sinnerini pulaarnissaq angajoqqaat namminneq isumagisassarivaat. Tassa imaappoq meeqqeriviit 
affai ataallugit atuarfimmik suleqateqartarneq ingerlatarivaat.

Meeqqeriviit sisamat AKO-mut ikaarsaarnissaq suleqateqarnissarlu toqqaannartumik 
ingerlattarpaat. Meeqqeriviit arfineq-pingasut meeqqat AKO-miilernissaannut tunngasunik 
suleqatigiissuteqanngillat. Meeqqeriviit AKO-llu akornanni suleqateqartarnermut tunngatillugu 
meeqqeriviit sinnerinit allaaserinnittoqaranilu akissuteqartoqanngilaq.

Ikaarsaariarnernut pitsaasunut pilersitsiniarnermut tunngatillugu, meeqqerivinnik, AKO-nik 
atuarfinnillu suleqatigiinneq ingerlatsivimmiit tapersersorneqarpoq, tassa meeqqeriviit, AKO-t 

atuarfiullu akornanni suleqatigiinnerunissaq ukkataralugu. Taamaattumik meeqqeriviit, atuarfiit 
AKO-llu akornanni suleqatigiinnissamut ingerlatsivimmiit najoqqutassaliortoqarpoq. 

Imm. 3 Sulisoqarneq
Meeqqeriviit sulisunik atorfinitsitsinnginnerminni tamatigut meeqqanik innarliisimannginnermut 
uppernarsaatinik pissarseqqaartartussaapput. Meeqqeriviit akissutisinissamut sivisuumik 
utaqqisarneq erloqinarnerarlugu oqaatigaat. Meeqqanik innarliisimannginnermut uppernarsaatit 
tamatigut pingaarnerpaatinneqartartut ingerlatsiviup tungaaniit erseqqissaatigineqarpoq.

Meeqqerivinni kommunip pujortartarneq pillugu politikkia malinneqarpoq, tassami sulisut silami 
aamma unillatsiarfinni taamaallaat pujortartarput. Meeqqerivinni ataasiakkaani illumit 
takuneqarsinnaasumik pujortartoqartarpoq. Ingerlatsivimmiit uparuaasoqarpoq sulisut 
sapinngisamik ungasissumukartassasut taamaalillutik meeqqerivimmiit meeqqanit 
takuneqarsinnaajunnaarlutik.

2023-mi februaarimiit maajimut nakkutilliinermi meeqqerivinni qulini sulisunut MUS-imik 
oqaloqatiginninnerit ingerlanneqareersimapput. Ukioq naatinnagu oqaloqatiginninnerit kingulliit 
naammassineqassasut ingerlatsivimmiit kaammattuutigineqarpoq.

Isumassuilluni oqaloqatiginnittarnerit pisariaqartitsineq naapertorlugu ingerlanneqartarput, 
napparsimalluni suliartunngitsoortarnerit aamma oqaloqatiginninnikkut pisariaqartitsineq 
naapertorlugu meeqqerivinniit malitseqartinneqartarput. Meeqqerivinni tamani sulisunik 
nalunaarsuisarneq ingerlanneqartarpoq.

Sulisussarsiortarneq sulisunillu attassiniartarneq ingerlatsivimmi suliassaavoq annertooq 
ulluuneranilu neqeroorutinut immikkoortumut pilersaarummi pingaartinneqartoq. Meeqqerivimmi 
sulisut tunniusimasuupput. Tamaat isigalugu sulisunik amigaateqarput, pingaartumik 
ilinniarsimasunik, tamatumalu nassatarisinnaavai suliffimmi atugassarititaasut allanngorakkajuttut 
taartaasartullu sulinngitsuukulasut amerlasuut. Taamaattumik meeqqat ataavartumik 
ineriartorneranni inerikkiartuutaasumillu perorsaanikkut sammisaqartitsisarnissat sulisunit 
aalaakkaasunit ingerlakkuminaatsinneqarsinnaapput.

”Flyverpædagog-nik atorfinitsitsisarnermik aaqqissuussineq” ingerlatsivimmiit aallartisarneqarpoq, 
taakkua iluaqutigalugit meeqqat sammisassanik perorsaataasunik sammisaqartinneqartarnissaat 
qulakkeerneqassalluni sulisullu aalajangersimasumik atorfillit oqilisaanneqassallutik. Suli 
flyverpædagog-imik atorfinitsitsisoqanngilaq. Sulisunik taama ittunik atorfinitsitsiniarnermi 
ajornartorsiuteqarneq atorfimmut sulisunik inissaqartitsisoqartannginneranik, sapaatip akunnerani 
30 tiiminik sulisarnermik pissuteqartinneqarpoq, taamaalillunimi nalinginnaasumik perorsaasutut 
sulinermit aningaasarsiat appasinnerullutik. Flyverpædagog-itut atorfiup imarisaasa 
atugassarititaasalu pilerinarsarneqarnissaat ingerlatsivimmiit sulissutigineqarpoq matumani 
meeqqeriviit amerlanerit iluaqutiginiassammassuk.

Meeqqerivinnit tamanit pikkorissarnissat ilinniartitaanerillu noqqaassutigineqarput. Pingaartumik 
tunngaviusumik perorsaanermut meeqqanullu isiginnittariaatsimut tunngasunik, kisianni aamma 
Kammagiitta, MIIM, GetOrganized aammalu meeqqanut immikkut pisariaqartitsisunut tunngasunik. 
Pikkorissarnermut ataatsimiititaliamit 2023-mi ilinniarsimanngitsut pikkorissartinneqarnissaat 
ilinniartitaanissaallu ukkatarineqarput assersuutigalugu PKU-mi pikkorissarnerit, 2024-mi 
ilinniarsimasut ukkatarineqassapput. Pikkorissarnermut ataatsimiititaliaq 2024-mi meeqqerivinnut 
pikkorissarnissanik assigiinngitsunik neqerooruteqassaaq meeqqeriviillu kissaataat 
pisariaqartitaallu aallaavigalugit pikkorissarnissanut aningaasanik pingaarnersiuissalluni.

Meeqqerivinni sulisut ilinniarsimanngitsut piukkunnarsarneqarnissaat meeqqerivinniit 
kissaatigineqarpoq. Sulisut 25-t ulluunerani neqeroorutini sulisutut ilinniakkamik aallartitsipput 
taakkunanngalu 18-it 2023-mi oktobarip qaammataani soraarummeerutigisaminnik ilinniartitaaneq 
tamaat naammassillugu.

Imm. 4 Angajoqqaanik suleqateqarneq
Inatsisartut inatsisaat § 21, imm. 1 naapertorlugu pisortap atuisut ataatsimoorfiat ukiumut 
minnerpaamik pingasoriarluni ataatsimiigiaqqusassavaa. Meeqqerivinni marlunni suli atuisut 
ataatsimoorfii ataatsimiinngillat. Tamannali taakkuninnga sapinngisamik piaartumik 
aallartinniarneqarpoq. Meeqqerivinni ataasiakkaani atuisunik ataatsimoortitsisarnermi takkuttut 
amerlanngitsut misigineqartarput. Ulluinnarni meeqqat aggiunnerini aaneqarnerinilu 
attaveqarnerup saniatigut atuisut ataatsimoortinneqartarneri angajoqqaanik toqqaannartumik 
suleqateqarnermi atorneqarnerpaajusarpoq. Tamatuma saniatigut meeqqerivinni tamani 
angajoqqaanik ataatsimiititsisoqartarpoq aamma meeqqat ataasiakkaat pisariaqartitaat 
naapertorlugit angajoqqaanik ataavartumik oqaloqatiginnittoqartarpoq.

Ataatsimiititaliaagallartunik pilersitsineq aamma periusiuvoq meeqqerivinni angajoqqaanik 
ulluinnarni peqataatitsinerusoq. Meeqqerivinni qulini nakkutilliinerup ingerlanneqarnerani 
ataatsimiititaliaagallartunik pilersitsisoqarsimanngilaq. Tamatumunnga tunngavilersuutaavoq, 
meeqqerivimmiit pingaarnerpaatinneqarsimanngimmat angajoqqaallu tungaanniit 
peqataajumasoqarpiarneq ajormat.

Ingerlatsiviup kaammattuutigivaa ataatsimiititaliaagallartunik pilersitsisoqassasoq 
erseqqissaatigalugulu, angajoqqaanik suleqateqarneq meeqqerivinni tamani 
piingaarnerpaajutinneqassasoq, tassami  meeqqat ingerlalluartut pilersinnissaannut 
suleqatigiilluartoqarnissaa pingaaruteqarluinnartuummat.

Imm. 5 isumannaassuseq
Meeqqerivinni marlunni nakkutilliinerup nalaani sulisut isumannaallisaanermut 
sinniisuutitaqanngillat kingornali peqalersimallutik. Meeqqeriviit marluk SIK-mut 
sinniisuutitaqanngillat, taavalu meeqqeriviit arfineq-marluk NPK-mut sinniisuutitaqarlutik. Ukiuni 
kingullerni pingasuni meeqqerivinni tamani sullivinnik nalilersuinermut (APV) immersuisimapput.

Meeqqeriviit marluk Sullivinnik Nakkutilliisoqarfimmiit pulaarneqarsimapput. Meeqqerivippaaluit 
pinnguartarfii illutaallu nakkutilliivigineqarsimanngillat. Meeqqeriviit ilaanni sulisut angajoqqaallu 
meeqqeriviit illutai pinnguartarfiillu pillugit naammagittaalliuuteqarput, assersuutigalugu 
pinnguartarfiit aserfallatsaaliorneqarsimanatillu ukiorpaalunni nutarsarneqarsimanngitsut. 
Nakkutilliinermi pinnguartarfiit ingerlatsivimmiit malitseqartinneqassapput.

Meeqqeriviit affai Qatserisartunit misissuiffigineqariartorsimapput. Sumiiffinni arlalinni aput pequtillu 
isaarissanut qimaaffissianullu assiusartut pillugit ajornartorsiuteqarsimapput. Tamanna 
meeqqerivinnit aaqqinneqareerpoq. 

Imm. 6 Peqqissuuneq
Meeqqeriviit tamarmik eqqiluisaarnermut asaanermullu tunngasunik periaasigissaarput. 
Meeqqerivinni arfineq-pingasuni nerisaqarnermut namminerlu misissuisarnermut 
nalunaarsuinermik ajornartorsiuteqarput. Meeqqerivinni inuussutissanik nakkutilliinerit, 
nakkutilliinerit eqqiluisaartarnerillu nalunaarusiortarnissaannut pilersaarusiortoqartarnissaa 
ingerlatsivimmiit uparuarneqarpoq. Nerisat peqqinnartut nikerartullu kiisalu nammineq 
misissuisarnissap pingaaruteqassusaa ukkataralugu igaffimmi sulisut qaammatit pingasukkaarlugit 
ingerlatsivimmiit naapinneqartarput. 

Meeqqanut Atuarfeqarnermullu Ingerlatsivimmi Ineriartortitsinermut, Peqqinnermik  Siuarsaaneq 
Pitsaaliuinermullu Immikkoortortamiit assersuutigalugu meeqqat aamma kinguaassiuutit pillugit 
meeqqeriviliartoqartarpoq saqqummiiartorlutik.

Meeqqat sapigallit kiisalu nerisassat nikerartussaasut sukkukitsut kalaalimernillu meeqqerivinnit 
eqqummaariffigineqarput kommunimilu nerisaqarnermut politikkia malinneqarluni. Meeqqerivinni 
sisamani igaffimmi sulisunut pikkorissarfigisinnaasanik apeqquteqarput. Kissaatigineqartut 
tamakkua pikkorissarnermut ataatsimiititaliami eqqartorneqassapput, 2024-mi pikkorissarnissat 
pilersaarusiorneqarnerinut atatillugu. 

Meeqqerivimmi ataatsimi oquk ajornartorsiutigineqarpoq. Matumani igaffik iluarsaanneqarsimavoq 
meeqqeriviullu illutaata sinnerani peqqissutsikkut ajornartorsiutaasut iluarsineqarnissaat 
utaqqimaarneqarpoq. Misissueqqittoqarnissaa eqqarsaatigalugu meeqqerivimmiittut 
ingerlatsivimmiittunit oqaloqatigineqassapput.

Ingerlatsivimmit aningaasatigut sulisoqarnikkullu naliliinerit
Pisariaqanngilaq.

Suliffeqarfimmut Kiffartuussivimmit aningaasatigut naliliineq
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit
o Meeqqanut suli atualinngitsunut perorsaanikkut inerikkiartuutaasumik ulluunerani 

neqeroorutit pillugit Inatsisartut inatsisissaat nr. 16, 3. december 2012-imeersoq

Ilanngussat
1. Amaut 
2. Annersuaq
3. Meeqqat 
4. Nukariit
5. Paarsisoq
6. Sikkersoq 
7. Timmiaaqqat 
8. Tikiusaaq
9. Muku
10. Apisseq
11. Puiaq
12. Soralu
13. Umiaq 
14. Qivioq
15. Nuka
16. Uiloq
17. Ungaavaraq
18. Maligiaq 
19. Meeraq
20. Amaagajaaq
21. Dr. Ingrid
22. Mike
23. Paarsisor
24. Mikisoq
25. Pingajeqqad
26. Paannaat



Punkt 7: Kommuneqarfik Sermersuumi 2023-mi meeqqeriviit imminut
pigisut nakkutilliiffigineqarneri pillugu ilisimatitsissut

Beslutning

 

Ilisimatitsissut tusaatissatut tiguneqarpoq.

Bilag

Mikisoq (Imminut pigisoq)

Esther Børnehave

Sulunnguit



Kommuneqarfik Sermersuumi 2023-mi meeqqeriviit imminut pigisut 
nakkutilliiffigineqarneri pillugu ilisimatitsissut
Meeqqerivinnik imminut pigisunik nakkutilliineq, ukuusut Meeqqerivik Mikisoq, Meeqqerivik 
Sulunnguit aamma Esther Børnehave

Ilisimatitsissut
SagsID.: EMN-2023-04348
Meeqqanut Atuarfeqarnermullu Ingerlatsivik – pisortaq Lone Nukaaraq Møller / LNM

Inassuteqaat
Meeqqanut Atuarfeqarnermullu Ingerlatsivimmit Meeqqanut, Ilaqutariinnut Atuarfeqarnermullu 
Ataatsimiititamut inassuteqaatigineqarpoq: 

- ilisimatitsissut tusaatissatut tiguneqassasoq
suliaq Aningaasaqarnermut Inuussutissarsiornermullu Ataatsimiititamut kiisalu -
Kommunalbestyrelsimut ilisimatitsissutitut ingerlateqqinneqassasoq

Suliassamik saqqummiussineq
Meeqqanut suli atualinngitsunut perorsaanikkut inerikkiartuutaasunik ulluunerani neqeroorutit 
pillugit Inatsisartut inatsisissaattut siunnersuut nr. 16, 3. december 2012-imeersumi § 5, imm. 2 
naapertorlugu, kommunalbestyrelsip meeqqanut ulluunerani neqeroorutit tamaasa 
nalinginnaasumik perorsaanermullu tunngatillugu nakkutigissavai.

Kommunip ulluunerani neqeroorutaasa saniatigut meeqqeriviit imminut pigisut pingasuupput 
taakkulu Nuummiipput; meeqqeriviit marluk akuleriinnullu meeqqerivik. Taakku 
Kommunalbestyrelsimit akuerisaapput kommunimiillu ingerlatsinermut tapiissutisisarlutik.

Meeqqeriviit imminut pigisut tassaapput:
- Esther Børnehave (3 - 6-inut ukiullit), 21-nik meeraatilik tallimanillu sulisulik.

Meeqqerivik Sulunnguit (3 - 6-inut ukiullit), 20-nik meeraatilik sisamanillu sulisulik. -
Meeqqerivik Mikisoq (0 - 6-inut ukiullit) 35-nik meeraatilik aqqanilinnillu sulisulik -
(taakkunannga marluk amerlassusissaasa saniatigut vikariupput)

Meeqqerivinnik imminut pigisunik nakkutilliineq kommunimi Meeqqanut Atuarfeqarnermullu 
Ingerlatsivimmi perorsaanikkut siunnersortinit suliarineqartarpoq. 2023-mi marsimiit maajip 
tungaanut meeqqeriviit tamarmik nakkutilliivigineqarput. Kingorna nakkutilliinermut nalunaarusiat 
aqutsisunut nassiunneqarput. Ataani erseqqissaatigineqarput nakkutilliinernit ataatsimut 
isiginninnerit aammalu ingerlatsiviup suut immikkut malitseqartiffigerusunnerai.

1. Perorsaanermik suliaqarneq
2. Meeqqat
3. Sulisoqarneq
4. Angajoqqaanik suleqateqarneq

Imm. 1-imut Perorsaanermik suliaqarneq
Meeqqeriviit ukiumut pilersaaruteqartarput ukiullu qanoq ilinera nalinginnaasumik 
sammisassaqartitsinikkut ingerlatsivigisarlugu. Meeqqeriviit tamarmik silamiittarnermik, kulturimik, 
timimik aalanermillu pingaartitaqarlutik ingerlatsipput. Taakku tamarmik akuersaartumik 
perorsaariaaseqarneq aallaavigalugu sulipput. Tamani perorsaanermi Tunngaviit 7-it aamma 
Kammagiitta tunngavigalugit sulisoqarpoq kiisalu meeqqerivinni marlunni Perorsaaneq 
timersornertalik ingerlanneqarpoq.
Immikkut sammisaqarluni ataatsimut ulloqartarnermi meeqqeriviit aggersarneqartarput, tamanna 
qaammat allortarlugu pisarpoq, Kommuneqarfik Sermersuumi kommunip ulluunerani 
neqeroorutaaniittut aamma Meeqqanut Atuarfeqarnermullu ingerlatsivik peqatigalugit.



Imm. 2-mut Meeqqat
Meeqqanik misissuinermi MIIM3-5/UBUS, Tras og RABU atorneqartarput. Meeqqerivimmi 
ataatsimi TRAS aamma RABU taamaallaat atorneqarput MIIM3-5/UBUS ilisimaarineqanngimmata. 
Meeqqat mappiat meeqqerivinni tamani atorneqarpoq meeqqerivimmiit nuunnerup pisariitsumik 
ingerlanissaanut.

Tamarmik MISI-mik suleqateqarput sunillu neqerooruteqartuusartut ilisimasaqarfigalugu. 
Meeqqerivinni tamani atualernissamut piareersaataasunik suliaqartoqartarpoq aamma atuarfiit 
pulaarneqartarput. Meeqqeriviit marluk Nuuk Internationale Friskolemik (NIF) suleqateqarput, 
pingajuallu ASK aamma sunngiffimmi ornittakkamik Illumik suleqateqarluni.

Ingerlatsiviup ilisimatitsissutigivaa, Inatsisartut inatsisaat nr. 16, 3. december 2012-imeersumi § 5, 
imm. 6 naapertorlugu misissuinermut atortussat atortussaatitaammata, aamma meeqqerivinni 
imminut pigisuni. Ingerlatsivimmit innersuussutigineqarpoq meeqqeriviit imminut pigisut MIIM3-5 
atortassagaat. 

Imm. 3-mut Sulisoqarneq
Meeqqanik innarliisimannginnermut uppernarsaatit tamatigut qulakkeerneqartarput. Meeqqerivinni 
tamani sulisut aalajaatsuupput. Meeqqerivinni marlunni MUS atorlugu oqaloqatigiinnerit 
ingerlanneqartarput. Meeqqerivimmi ataatsimi sulisunik ulluinnarni atugarissaarnermut tunngasunik 
oqaloqatiginnikulasoqartarpoq.
Meeqqeriviit tamarmik kommunip sulisuminik pikkorissaanerinut peqataatitsinissaq soqutigivaat.

Imm. 4-mut Angajoqqaanik suleqateqarneq
Meeqqeriviit tamarmik siulersuisoqarput taakkulu ulluunerani neqeroorummut siunnerfiliisarput. 
Qaammatit pingasukkaarlugit ataatsimiittarput. Tamarmik angajoqqaanik qanimut suleqateqarput 
tamarmillu atuisunik ataatsimiititsisarneq ingerlappaat kiisalu angajoqqaanik 
ataatsimeeqatiginnittarnerit oqaloqatiginnittarnerillu ingerlaavartumik ingerlattarpaat.

Ingerlatsivimmit aningaasatigut sulisoqarnikkullu naliliinerit
Pisariaqanngilaq.

Suliffeqarfimmut Kiffartuussivimmit aningaasatigut naliliineq
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit
Meeqqanut suli atualinngitsunut perorsaanikkut inerikkiartuutaasunik ulluunerani neqeroorutit 
pillugit Inatsisartut inatsisissaattut siunnersuut nr. 16, 3. december 2012-imeersoq.

Ilanngussat
1. Mikisoq (Imminut pigisoq)
2. Esther Børnehave
3. Sulunnguit



Punkt 8: Playmakerprogrammimik pilersitsineq

Beslutning

Inassuteqaat akuersissutigineqarpoq.

Bilag

Kommuneqarfik Sermersooq, Timersoqatigiit Kattuffiat GAME-illu akornanni Playmaker Programmi pillugu
isumaqatigiissutaasa najoqqutassaa

Playmakerprogrammimik pilersitsineq
Timersoqatigiit Kattuffiat suleqatigalugu Inuusuttunit Inuusuttunut suliniut

Aalajangiiffigisassaq
SagsID.: EMN-2023-03616
Meeqqanut Atuarfeqarnermullu Ingerlatsivik – pisortaq Lone Nukaaraq Møller / LNM

Inassuteqaat 
Meeqqanut Atuarfeqarnermullu Ingerlatsivimmit Meeqqanut, Ilaqutariinnut Atuarfeqarnermullu 
Ataatsimiititamut inassuteqaatigineqarpoq: 

- Paamiuni 2024-mi Nuummilu 2025-mi Playmakerprogrammimik pilersitsineq 
akuersissutigineqassasoq

- suliaq Aningaasaqarnermut Inuussutissarsiornermullu Ataatsimiititamut 
akuersissutigisassanngorlugu ingerlateqqinneqassasoq  

Suliassamik saqqummiussineq 
Kommuneqarfik Sermersuumi partiit suleqatigiit Timersoqatigiit Kattuffiata 2030-mi Kalallit Nunaata 
nunarsuarmi timimik aalatitsinerpaalernissaanik takorluugaanik periusissiaanillu 
tapersersuinissaminnik suleqatigiissuteqarput. Pinnguarneq, aalaneq, nuannaarneq, 
ataatsimoorneq pinngortitamilu misigisaqarneq qitiutillugit, innuttaasunut tamanut 
inuunerissaarnissamut pitsaasunik tunngavinnik timersornerup aalanerullu 
pilersitseqataasinnaanissaat, Timersoqatigiit Kattuffiata Kommuneqarfik Sermersuullu upperivaat.

Kommuneqarfik Sermersooq Timersoqatigiiffiit Kattuffiallu isumaqatigiissuteqarput, tassanilu 
illuatungeriit Timersoqatigiiffiit Kattuffiata suliniutaa Ataatsimoorluta Aalasa – timersornermi 
meeqqat inuunerinnissaat ataatsimoorfigalugu nuna tamakkerlugu suliniutaasup meeqqat 
pisinnaatitaaffiinut tunngasup, meeqqanut inuusuttunullu tamanut toqqissisimanartumik 
peqataatitsisumillu timersortartuusinnaanermik qulakkeerinninnissamik siunertaqartup 
aallartisarneqarnissaanik tapersersuerusupput.

Suleqatigiinnissamut isumaqatigiissummi suliniutit ilagaat suliniaqatigiiffik GAME suleqatigalugu 
Playmakerprogrammimik pilersitsineq, tassani meeqqat inuusuttullu periarfissaannik imminnullu 
isiginnittariaasiannik nukittorsaaneq pingaartinneqarluni. 

Taamatut suliaqarnermi anguniarneqarpoq:

- Meeqqanut inuusuttunullu sammisassatut neqeroorutit pitsanngorsarnissaat, pingaartumik 
meeqqat atugarliuuteqartut anguniarneqassapput.

- Timersornermik ingerlatsinerit toqqissisimanartut peqataatitsisullu ineriartortissallugit 
pilersissallugillu, aqqusinerni timersuutit aamma ataqatigiiffiit peqataatitsisut pingaartillugit
Inuusuttut akisussaassusermik tigusinissaannut aamma kajumissutsimik suliaqarnissaannut -
periarfississallugit kajumissuseqalersissallugillu, inuttut aamma timersornikkut piginnaasaannik 
ineriartortitsineq aqqutigalugit

Suliniummi tunngavigineqarpoq GAME-p nunani tamalaani assigiinngitsuni timersorneq 
aqqutigalugu inuuniarnikkut suliniutinik ingerlatsinera, tassunga ilaalluni Qeqqata Kommuniani 
Playmakerprogrammimik aallartitsineq.

Playmakerprogrammi pillugu
Playmakerprogrammi sumiiffimmi naleqqussaanikkut akisussaaffiliinikkullu ineriartortinneqassaaq, 
silami timersorneq aqqutigalugu inuusuttut (17-iniit 25-inut ukiullit) inuunerminni piginnaasaannik 
tunniusimanerannillu ineriartortitsinissamik siunertaqarluni. Playmakerit, inuusuttuusut, meeqqanut 
inuusuttunullu sumiiffinni qanigisaanni toqqissisimanartunik peqataatitsisunillu sunngiffimmi 
sammisassaqartitsinissamut ilinniartinneqassapput.

Playmakerprogrammi Paamiuni Nuummilu aallartinniarneqarpoq, illoqarfiit taakku 
siulliunneqassapput, kingorna Tasiilamut 2025-mi imaluunniit 2026-mi siammarneqarnissaa 
siunertaralugu. Paamiuni iluatsillugu Paamiut Asasara immikkoortoq 2-mut atatinneqarsinnaavoq.

Meeqqanut Atuarfeqarnermullu Ingerlatsivimmit nunaqarfinni qanittuaniittuni inuusuttunik 
peqataatitsinissamut periarfissat misissornissaat pingaartinneqassaaq, taamaasillutik 
Playmakeritut ataatsimoortunut peqataanissamut periarfissaqarniassammata.

Playmakerprogrammi suliniutaavoq ingerlaavartoq suliniummi iluseq ingerlaavartumik 
playmakerinik nutaanik ilinniartitsinermik taakkualu kajumissutsimik sulineranni 
tapersersorneqarnissaannik qulakkeerinnittoq.

Ingerlatsivimmit aningaasatigut sulisoqarnikkullu naliliinerit
Kommuneqarfik Sermersuumi suliniut Meeqqanut Atuarfeqarnermullu Ingerlatsivimmi 
Sammisassaqartitsinermik Immikkoortortap aamma Ineriartortitsinermut, Peqqinnermik 
Siuarsaaneq Pitsaaliuinermullu Immikkoortortap suleqatigiillutik ingerlatarissavaat. Taakkua 
saniatigut Playmakerprogrammi najukkami kommunimi ataqatigiissaarisoqassapput illoqarfinni 
taakkunani. Tamanna assersuutigalugu sammisassaqartitsinermik suliassaqarfimmi 
immikkoortortami aqutsisuusinnaavoq, ulluinnarni ataqatigiissaarisuaqqanik aamma Game 
peqatigalugu playmakerinik ulluinnarni attaveqartoq. 

Paamiuni Nuummilu Playmaker Programmimik aallartitsinermut atatillugu Kommuneqarfik 
Sermersooq 2024-mi kingornalu ukiumut 150.000 koruunit missiliorlugit 
aningaasartuuteqartassaaq.

Meeqqanut Atuarfeqarnermullu Ingerlatsivimmit nalilerneqarpoq missingersuut siunertap 
0801030000 iluaniissinnaasoq. 

Ilanngussaq 1-imi qupperneq 5-imi takuuk missingersuummut tamarmut takussutissiaq.

Suliffeqarfimmut Kiffartuussivimmit aningaasatigut naliliineq 
Suliniummut missingersuutit siunertap iluini matussuserneqarsinnaammata, taamalu 
annertunerusumik aningaasaliissutinik qinnuteqartoqarnissaa pisariaqanngimmat Suliffeqarfimmut 
Kiffartuussivimmit allanik oqaaseqaateqartoqanngilaq.

lnatsisitigut tunngavissaq allakkallu tunngaviusumik uppernarsaatillit 
o Inuit Ataqatigiit Demokratillu akornanni Kommuneqarfik Sermersuumi 

kommunalbestyrelsimi suleqatigiinnissamik isumaqatigiissutaat 2023-2025
o Kommuneqarfik Sermersuup aamma Timersoqatigiit Kattuffiata akornanni 

suleqatigiinnissamik isumaqatigiissut 2023-2027

Ilanngussat 
1. Kommuneqarfik Sermersooq, Timersoqatigiit Kattuffiat GAME-illu akornanni Playmaker 

Programmi pillugu isumaqatigiissutaasa najoqqutassaa



Punkt 9: Qinigaaffiup sinneranut politikkikkut ataatsimiiffissat

Beslutning

Inassuteqaat akuersissutigineqarpoq.

Bilag

Qinigaaffiup sinneranut politikkikkut ataatsimiiffissatut siunnersuutit



Qinigaaffiup sinneranut politikkikkut ataatsimiiffissat

Aalajangiiffigisassaq 
SagsID: EMN-2023-04389
Suliffeqarfimmut Kiffartuussivik – kommunaldirektøri Ole Jakobsen / OJAK

Inassuteqaat
Suliffeqarfimmut Kiffartuussiviup Meeqqanut Ilaqutariinnut Atuarfeqarnermullu Ataatsimiititamut 
inassuteqaatigaa:

- qinigaaffiup sinneranut politikkikkut ataatsimiiffissat akuerineqassasut

Suliassamik saqqummiussineq 
Aqutsinermut inatsimmi § 8-mi allaqqavoq ”Kommunalbestyrelse aalajangiisassaaq qaqugu sumilu 
ileqquusumik ataatsimiinnerit ingerlanneqartassanersut. Tamanna kommunimi periaaseq 
naapertorlugu tamanut tusarliunneqartassaaq ukiut naatsorsuiffiit aallartinneri tamaasa, tamannalu 
pillugu Naalakkersuisut ilisimatinneqassapput."

Meeqqanut Ilaqutariinnut AtuarfeqarnermulluAtaatsimiititap sisamanngornikkut nal. 14.00. 
ataatsimiittarnissaa siunnersuutigineqarpoq. 2024-mi ileqquusumik ataatsimiinnerit arfineq marlut 
ingerlanneqassapput.

Politikkikkut ataatsimiiffissat taamatullu ataatsimiinnerni oqaluuserisassat imaqarniliallu kommunip 
nittartagaanut tamanut saqqummiunneqassapput. Politikkikkut ataatsimiiffissat aamma kommunip 
allaffeqarfiata immikkoortortaani pissarsiarineqarsinnaassapput.

Qinigaaffiup sinneranut politikkikkut ataatsimiiffissat Naalakkersuisunut nassiunneqassapput. 

Ingerlatsivimmit aningaasatigut sulisoqarnikkullu naliliinerit 
Politikkikkut ataatsimiinnerit missingersuutini taakkununnga aningaasaliissutigineqartuni 
aalajangersakkat malillugit ingerlanneqassapput, taakkununnga ilanngullugit angalanerit, 
akissarsiat, sulisunik atorfissaqartitsinerit ilaalu ilanngullugit.

Suliffeqarfimmut Kiffartuussivimmit oqaaseqaatit
Suliffeqarfimmut Kiffartuussivimmit oqaaseqaateqartitsisoqanngilaq, Suliffeqarfimmulli 
Kiffartuussivik ullut ataatsimiiffissat aalajangersarniarneqarnerini peqataatinneqarsimavoq, 
taamaalilluni naatsorsuutit  missingersuutit akuersissutigineqarnissaannut ilaalu ilanngullugit 
taakku naleqqussarneqarniassammata. 

Inatsisitigut tunngavissaq allakkallu tunngaviusumik uppernarsaatitallit
o Kommunit aqunneqarnerat pillugu Inatsisartut inatsisaat nr. 29, 17. november 2017-

imeersoq

Ilanngussaq
1. Qinigaaffiup sinneranut politikkikkut ataatsimiiffissatut siunnersuutit



Punkt 10: USK-imi ASK-imilu atuarfiit siulersuisuisa Atuarfik Inussummi
atuarfiup siulersuisuannut ataatsimut utaqqiisaasumik kattunneqarnissaat

Beslutning

Inassuteqaat akuersissutigineqarpoq.

USK-imi ASK-imilu atuarfiit siulersuisuisa Atuarfik Inussummi atuarfiup 
siulersuisuannut ataatsimut utaqqiisaasumik kattunneqarnissaat

Aalajangiiffigisassaq 
SagsID.: EMN-2023-04192
Meeqqanut Atuarfeqarnermullu Ingerlatsivik – pisortaq Lone Nukaaraq Møller / LNM

Inassuteqaat 
Meeqqanut Atuarfeqarnermullu Ingerlatsivimmit Meeqqanut Ilaqutariinnut Atuarfeqarnermullu 
Ataatsimiititamut inassuteqaatigineqarpoq:

- ASK-imi USK-imilu atuarfiit siulersuisuisa Atuarfik Inussummi atuarfiup siulersuisuannut 
ataatsimut utaqqiisaasumik kattunneqarnissaat akuersissutigineqassasoq

- suliaq Aningaasaqarnermut Inuussutissarsiornermullu Ataatsimiititamut kiisalu 
Kommunalbestyrelsimut akuerisassanngorlugu ingerlateqqinneqassasoq

Suliassamik saqqummiussineq 
Meeqqat atuarfiat pillugu inatsimmi § 45, imm. 11 naapertorlugu pisumi matumatut ittumerpiaq 
atuarfiit marluk amerlanerusulluunniit ataatsimut katinneqarpata, kommunalbestyrelsip 
aalajangiussinnaavaa, atuarfinni siulersuisunut ilaasortat tamarmik ataatsimoorlutik 
atuutiinnassasut, ilaasortat ataasiakkaat qinigaaffiisa naanissaasa tungaannut. Angajoqqaat 
sinniisaat piffissami qinigaaffiusumut ukiunut sisamanut qinerneqartarput, matumanilu 
ilinniartitsisut atuartullu sinniisaat ukiumut ataatsimut qinigaasarlutik, meeqqat atuarfiat pillugu 
inatsimmi § 45, imm 8. innersuussutigalugu.

Nuummi atuarfiup nutaap, Atuarfik Inussuup, atulersinneqarnissaa USK-ip (Atuarfik Ukaliusaq) 
ASK-illu (Atuarfik Samuel Kleinschmidt) kattunneratigut pissammat, Meeqqanut 
Atuarfeqarnermullu Ingerlatsivimmi Atuarfeqarnermut immikkoortortamit kissaatigineqarpoq USK-
imi aaamma ASK-imi atuarfiit siulersuisui utaqqiisaasumik Atuarfik Inussummi atuarfiup 
siulersuisuannut kattunneqassasut. Tamanna 2024-mi februarip ulluisa aallaqqaataanni pisussatut 
kissaatigineqarpoq. 

Utaqqiisaasumik atuarfiup siulersuisui ima inissitsiterneqassapput:
- angajoqqaat sinniisaat qulit, USK-imiit tallimat ASK-imiillu tallimat
- ilinniartitsisut sinniisaat sisamat, USK-imiit marluk ASK-imiillu marluk
- atuartut sinniisaat sisamat, USK-imiit marluk ASK-imiillu marluk

Atuarfiup siulersuisui ataatsimuulerpatattaaq angajoqqaat sinniisaasa quliusut akornanni 
siulittaasumik nutaamik qinersisoqassaaq. 

Atuarfinni marlunni atuarfiit siulersuisui kattunneqartut angajoqqaat sinniisaasa 2025-imi juulip 
ulluisa 31-ata tungaanut qinigaaffiusumi ukiuni sisamani sivisussuseqartumi atuutissapput. 
Tamatuma kingorna Atuarfik Inussummi atuarfiup siulersuisuisa katitigaanerat Nuummi atuarfiit 
allat assigalugit pissapput, tassa imaappoq angajoqqaat sinniisaat tallimat, ilinniartitsisut sinniisaat 
marluk atuartullu sinniisaat marluk. 

Atuarfiup siulersuisui ataatsimoortut angajoqqaat sinniisaasa qineqqusaaqqinnissaasa tungaannut 
atuutissammata, ilinniartitsisut atuartullu sinniisaannik ukiumi ataatsimi atuuttartut qaangiuttarnerini 
pisarnertut nutaamik qinersititsisoqartassaaq. 

Utaqqiisaasumik Atuarfiup siulersuisuini ataatsimoortuni Atuarfik Inussummi atuarfiup pisortaa 
allattaassaaq, aamma USK-imi ASK-imilu atuarfiit aqutsisui pisariaqartitsineq naapertorlugu 
atuarfiit siulersuisuini ataatsimiittarnissanut aggersarneqartassapput. 

Ingerlatsivimmit aningaasatigut sulisoqarnikkullu naliliinerit 
Pisariaqanngilaq.

Suliffeqarfimmut Kiffartuussivimmit aningaasatigut naliliineq 
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Atuarfik pillugu Inatsisartut inatsisissaattut siunnersuut nr. 15, 3. December 2012-imeersoq

Ilanngussat 
Soqanngilaq.



Punkt 11: Meeqqanik inuusuttunillu suliassaqarfimmi Peqqinnermik
Siuarsaanermut Pitsaaliuinermullu Periusissiaq 2023-2030

Beslutning

Inassuteqaat akuersissutigineqarpoq.

Bilag

Meeqqanik inuusuttunillu suliassaqarfimmi Peqqinnermik Siuarsaanermut Pitsaaliuinermullu Periusissiaq 2023-2030

Meeqqanik inuusuttunillu suliassaqarfimmi Peqqinnermik 
Siuarsaanermut Pitsaaliuinermullu Periusissiaq 2023-2030

Aalajangiiffigisassaq
SagsID.: EMN-2023-02812
Meeqqanut Atuarfeqarnermullu Ingerlatsivik – pisortaq Lone Nukaaraq Møller / LNM

Inassuteqaat 
Meeqqanut Atuarfeqarnermullu Ingerlatsivimmit Meeqqanut, Ilaqutariinnut Atuarfeqarnermullu 
Ataatsimiititamut inassuteqaat: 

- Peqqinnermik Siuarsaanermut Pitsaaliuinermullu Periusissiaq akuersissutigineqassasoq
suliaq Aningaasaqarnermut Inuussutissarsiornermullu Ataatsimiititamut -
akuersissutigisassanngorlugu ingerlateqqinneqassasoq  

Suliassamik saqqummiussineq
2022-mi aaqqissuussisoqaqqippoq tamatumalu peqqinnermik pitsaaliuinermillu suliassaqarfiit 
ataatsimut kattunnerat, Ineriartortitsinermut, Peqqinnermik Siuarsaaneq Pitsaaliuinermullu 
Immikkoortortaq, kinguneraa. Immikkoortortaq Meeqqanut Atuarfeqarnermullu Ingerlatsivimmi 
inissisimavoq, ingerlatsivimmit meeqqat ulluunerani paaqqinniffimmiittut, atuarfinniittut, 
sunngiffimmilu neqeroorutiniittut attavigineqarput kiisalu meeqqanut qanittumik sulisut ulluinnarni 
kommunip meerartaannut inuusuttaannullu peqqinnermik siuarsaanermi pitsaaliuinermilu 
peqataasinnaasut attavigineqarlutik. 

Meeqqanut Atuarfeqarnermullu Ingerlatsivik meeqqanut inuusuttunullu suliassaqarfimmi 
peqqinnermik siuarsaanermut pitsaaliuinermullu periusissiamik suliaqarpoq. Periusissiap uuma 
pingaarnertut siunertaraa Kommuneqarfik Sermersuumi peqqinnermik siuarsaataasunik aamma 
pitsaaliuinermik suliaqarneq pillugit ataatsimut sinaakkutissanik pilersitsinissaq. Peqqinnermik 
siuarsaaneq pitsaaliuinerlu qanoq isumaqartinneqarnersoq qanorlu suliarineqassanersoq tamanut 
ersarissuussaaq. Periusissiap kommune tamakkerlugu ataatsimut anguniakkamut suliniutit, 
iliuutsit, pingaarnersiuinerillu tikkuunnissai qulakkiissavaa. Meeqqat inuusuttullu ulluinnarni 
sumiiffiini avatangiisini peqqinnermik siuarsaanerup pitsaaliuinerullu ilaatinneqarnissaannik 
qulakkeereqataassaaq. 

Periusissiaq pingaarnertut inissisimavoq, Kommuneqarfik Sermersuup ilaani 
assigiinngitsorpassuarnut naleqqussarneqarsinnaavoq sumiiffinnilu tunngavilersuinissamut aamma 
sumiiffimmi suliniuteqarnissamut inissaqartitsilluni. Peqqinnermik siuarsaanermi aamma 
pitsaaliuinermi suliniutit sumiiffimmi pigineqareersut aamma sumiiffinni, illoqarfinni nunaqarfinnilu 
assigiinngitsuni, nukiit pigineqareersut aallaavigalugit ingerlanneqassapput. Meeqqat inuusuttullu 
sumiiffii aamma meeqqat ulluinnarni inuit sulisullu avatangiiserisartagaat qitiutinneqassapput. 

Periusissiaq suliniutit sisamat pingaartillugit qitiutillugillu suliarineqarpoq, Meeqqanut 
Atuarfeqarnermullu Ingerlatsivimmi sulinermi aallaavigineqartussat:

1. Isumakkut peqqissuuneq
Isumakkut peqqissuunerup pitsaasup inunni ataasiakkaani inuunermi atugarissaarneq 
siuarsassavaa aamma atugarissaartumik peqqissumillu inuuneqarnissamut tunngaviliisuulluni.  
Ilaatigut ataatsimoorfinnut peqqinnartunut peqataatitsisunullu, pimmatiginninnermik 
pitsaaliuinermut, tatitussusermut meeqqallu akornanni inersimasunut tatiginartumik 
attaveqarnermut tunngassuteqarpoq. 

2. Kinguaassiuutinik atuinikkut misigissutsikkullu peqqissuseq
Kinguaassiuutinik atuinikkut misigissutsikkullu peqqissuseq meeqqanut inuusuttunut aamma 
inersimasunut meeqqat akornanniittunut meeqqanik inuusuttunilu kinguaassiutitigut 
peqqinnermut aamma kinguaassiutitigut ineriartornermik ilisimasaqarnerulernermik 
paasinninnerulernermillu tunisissaaq. Ulluunerani paaqqinniffinni meeraaqqani kinguaassiutinik 
atuinikkut misigissutsikkullu peqqissutsikkut ineriartornermut aamma meeqqat atuarfiani 
inuusuttuaranngulerneq, killissat atoqatigiinnerlu pillugit kinguaassiutit pillugit atuartitsinermut 
tunngassuteqarpoq. 

3. Timikkut peqqissuuneq
Timikkut peqqissuunerup ilaatigut peqqinnartunik inuussutissartalinnillu nerisaqarneq, 
aalaneq/timersorneq, timersorluni ataatsimooqatigiinneq, sininneq aamma isumakkut 
peqqissuuneq imarai. 

4. Aanngajaarniutinik atuilernissamut pitsaaliuineq
Aanngajaarniutinik atuilernissamut pitsaaliuineq angajoqqaat qanimut suleqatigalugit 
pujortartalernermik sunoorsinillu atuilernermik pinaveersaartitseqataassaaq aamma 
imigassamik atueqqaarnermik kingusinnerulersitseqataassalluni.

Suliassaqarfiit pingaartillugit qitiutinneqartut killiffinni tamani kommunillu ulluunerani 
paaqqinnittarfiini, atuarfiini sunngiffimmilu ornittakkani aamma sunngiffimmi neqeroorutini 
tamaniittuni qassinilluunniit ukiulinnut peqqinnermik siuarsaanermik pitsaaliuinermillu 
suliaqarfiginissaanut inissaqartitsipput. 

Ineriartortitsinermik, Peqqinnermik Siuarsaaneq Pitsaaliuinermilu Immikkoortortaqarfik 
periusissiamik aamma suliassaqarfiit pingaartillugit qitiutinneqartunik atuutsitsilissaaq. Tamanna 
ilaatigut suleqatigiinnernik pilersitsinikkut suliassaqarfimmilu sulisut assigiinngitsut 
suleqatiginerisigut kisiannili aamma meeqqanik qanimut sullissisut tapersersornerisigut 
ineriartortinnerisigullu kiisalu angajoqqaanik annertunerusumik pitsaanerusumillu suleqateqarnikkut 
pissaaq.  Suliniutit piviusumik aallaaveqassapput taamaattumillu meeqqanut qanimut sullissisunik 
qanimut suleqateqarneq pingaarnerutinneqassaaq. 

Peqqinnermik pitsaaliuinermillu siunnersortit angalasartut suleqatigiit kommune tamakkerlugu 
peqqinnermik siuarsaanermik pitsaaliuinermillu sulineq qulakkiissavaat. Peqqinnermik 
pitsaaliuinermillu siunnersortit amerlasuutigut ingerlatsineq pissutigalugu pingaarnersiorneqarneq 
ajortunik, sulianut tunngasunik ilisimasanik, sakkussanik ineriartortitsinikkut ilisimasanillu 
ingerlatitseqqinnikkut, immikkut tunniussaqassapput. Peqqinnermik pitsaaliuinermillu siunnersortit 
atuuffiat immikkut nukissatut isigineqassaaq, meeqqanik qanimut sullissisut peqqinnermik 
siuarsaanermik pitsaaliuinermillu ulluinnarni sulineranni ikiuussinnaasut.  

Periusissiami suliassaqarfiit pingaarnerutillugit qitiutinneqartunut aalajangiussaasumik anguniakkat 
allassimapput, peqqinnermik siuarsaanermik pitsaaliuinermillu suliaqarnermik pingaartitsinermik 
qulakkeerisussat. Anguniakkanittaaq sumiiffinni suliniutit suliarineqassapput peqqinnermik 
siuarsaanermik pitsaaliuinermillu sulinerup sumiiffinni atugassarititaasunut pisariaqartitanullu 
naleqqussaanissamik qulakkeerisussat. Suliniutit aallartinneqartut anguniakkallu ingerlaavartumik 
nalilersorneqassapput, peqqinnermik siuarsaanermik pitsaaliuinermillu sulinerup ingerlarnga 
qulakkeerniarlugu taamaasilluni aqqutaani iluarsiinissamut periarfissaqassalluni. 

Ingerlatsivimmit aningaasatigut sulisoqarnikkullu naliliinerit 
Pisariaqanngilaq.

Suliffeqarfimmut Kiffartuussivimmit aningaasatigut naliliineq 
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o HBSC-rapport 2022
o Inuuneritta III 

Ilanngussat 
1. Meeqqanik inuusuttunillu suliassaqarfimmi Peqqinnermik Siuarsaanermut Pitsaaliuinermullu 

Periusissiaq 2023-2030



Punkt 12: Lukket



Punkt 13: Lukket



Punkt .: Tamalaat

 



Punkt .: Imaqarniliap akuerineqarnera

 

Beslutning

Imaqarniliaq akuersissutigineqarpoq nal. 14:39

